
ውድ ወላጅ/አሳዳጊ፣
የትምህርት እና ስልጠና መምሪያ በጎርፍ ለተጎዱ የቪክቶሪያ ትምህርት ቤት ተማሪዎች ድጋፍ እየሰጠ ነው።
በጎርፍ ቤታቸው እና/ወይም ንብረታቸው የተበላሹ ቤተሰቦች በቤተሰባቸው ውስጥ ላለው ለእያንዳንዱ የትምህርት ቤት ተማሪ አስፈላጊ የሆኑትን የትምህርት ቤት ቁሳቁሶችን ለመተካት እርዳታ ማግኘት ይችላሉ፡-
· የዩኒፎርም እቃዎች
· ጫማዎች
· ላፕቶፕ
· የላፕቶፕ ኮሮጆ
· የኢንተርኔት ዳታ ሲም
· የጽህፈት መሳሪያ ጥቅል
· ካልኩሌተር
· የጆሮ ማዳመጫዎች
· የስራ ቦት ጫማዎች
· የስራ ልብስ
· የመዋኛ ልብስ እና መለዋወጫዎች 
· የፀሐይ መከላከያ
በሚከተሉት ሁኔታዎች ተጽእኖ ለደረሰበት ለእያንዳንዱ ተማሪ እስከ 1,200 ዶላር ዋጋ ያላቸውን እቃዎች ለመተካት የሚደረገው ድጋፍ ይሰጣል፦
· በቤት ላይ የደረሰ ጥፋት ወይም ጉዳት፣ እና/ወይም
· በቤት ውስጥ ባለ ይዘት/ንብረቶች ላይ የደረሰ ጥፋት ወይም መበላሸት።
እንዴት ማመልከት እንደሚቻል 
የእርዳታ ጥያቄዎን ለማስመዝገብ እባክዎን የትምህርት እና ስልጠና ክፍልን የቀጥታ የስልክ መስመር ቁጥር 1800 338 663 ይደውሉ። የቀጥታ የስልክ መስመሩ በሳምንቱ የሥራ ቀናት ከጠዋቱ 8፡30 እስከ ምሽቱ 6፡00 ሰዓት ክፍት ነው። ከቪክቶሪያ መንግስት፣ ከካቶሊክ እና ከገለልተኛ የግል ትምህርት ቤቶች ለመጡ ተማሪዎች እርዳታ ይደረጋል።
እንደ የጥያቄው ሂደት አካል፣ በሚደውሉበት ወቅት የሚከተለውን መረጃ እንዲያቀርቡ ይጠየቃሉ፦
· የቤተሰብ (የአያት) ስም
· የቤተሰብ ተጠሪ ዝርዝሮች ለምሳሌ፡ አድራሻ፡ ስልክ፡ ኢሜይል 
· የደረሰው ተጽእኖ ለምሳሌ፡- በቤት ላይ የደረሰ ጥፋት ወይም ጉዳት፣ ይዘቶች/ንብረት
· የቪክቶሪያ ትምህርት ቤት ስም(ሞች)
· በቤተሰብዎ ውስጥ ያሉ ለትምህርት የደረሱ ተማሪዎች ብዛት
የቀጥታ የስልክ መስመር ሰራተኞች የጥያቄዎን ዝርዝሮችን ለሚመለከተው አካል ያስተላልፋሉ ይህም ድጋፍ በትምህርት ቤትዎ በኩል እንዲሰጥዎት ያመቻችልዎታል። 
በጎርፍ ለተጎዱ ቤተሰቦች ሌሎች ድጋፎችን እና መረጃዎችን ለማግኘት እባክዎ ወደ የትምህርት እና ስልጠና መምሪያ ድህረ ገጽ ይሂዱ።
በመንግስት ትምህርት ቤቶች ለሚማሩ ተማሪዎች ቤተሰቦች አስተርጓሚዎችን በ 131 450 በመደወል ማግኘት ይችላሉ።
ከሰላምታ ጋር
ርዕሰ መምህር

